 ՀԱՇՎԵՏՎՈՒԹՅՈՒՆ

ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻ 2020 ԹՎԱԿԱՆԻ ԳՈՐԾՈՒՆԵՈՒԹՅԱՆ
Պետական գույքի կառավարման կոմիտեն (այսուհետ` Կոմիտե) հաշվետու ժամանակահատվածում իրականացրել է օրենսդրությամբ հետևյալ կանոնադրական գործառույթները. 

1.Պետական մասնակցությամբ առևտրային կազմակերպությունների (այսուհետ՝ կազմակերպություն) կառավարում և համակարգում 
ՀՀ կառավարության 05.10.2017թ. N 1262-Ն որոշման համաձայն իրականացվել է 2019թ-ի տարեկան և 2020թ-ի 1-ին կիսամյակի արդյունքների հիման վրա 150 առևտրային կազմակերպության ֆինանսատնտեսական վերլուծություն: Նույն որոշման 1-ին կետի 3-րդ ենթակետով հաստատված կարգի համաձայն  համապատասխան կառավարման մարմիններին առաջարկներ են ներկայացվել իրենց ենթակայության 2019թ-ի խոշոր համարվող կազմակերպությունների գործունեության արդյունավետությունն որոշելու, գործադիր մարմինների ղեկավարների կատարած աշխատանքը գնահատելու վերաբերյալ:  

3 ընկերության բաժնետոմսերը մասնավորեցվել են ՀՀ կառավարության համապատասխան որոշումներով («Տավուշի ուսուցիչների վերապատրաստման կենտրոն» ԴՓԲԸ, «Երվերելակ» ՓԲԸ, «Միջուկային և ռադիա​ցիոն անվտանգության գիտատեխնիկական կենտրոն» ՓԲԸ):

Մասնավորեցման արդյունքներով պետական բյուջե է փոխանցվել 265 մլն.դրամ:

3 ընկերության բաժնետոմսերի մասնավորեցման մասին ընդունվել են ՀՀ կառավարության որոշումներ («Նևրոզների կլինիկա» ՓԲԸ, Կուրորտաբանության և ֆիզիկական  բժշկության ԳՀԻ» ՓԲԸ, «Գյուկոնդ» ՓԲԸ), «Ավտոմատիկա» ՓԲԸ ընկերության բաժնետոմսերի մասնավորեցման նախապատրաստական աշխատանքների մասին»  ընդունվել է ՀՀ կառավարության որոշում:

2019թ-ի տարեկան գործունեության արդյունքներով Կոմիտեի ենթակայության շահույթով աշխատած ընկերությունները 2020թ-ի ՀՀ պետական բյուջե են փոխանցել 26592.3 հազ. դրամ շահութաբաժնի գումար:

Կազմակերպությունների լուծարման գործընթացի կազմակերպում
25.12.2020թ-ի դրությամբ՝ լուծարվող կազմակերպություններից պետական բյուջե է փոխանցվել  շուրջ 441 մլն.դրամ, համայնքային բյուջե՝ 7 մլն.դրամ։ 

2. Պետական գույքի հաշվառման գրանցամատյանի վարում 

21.12.2020թ-ի դրությամբ պետական գույքի էլեկտրոնային հաշվառման համակարգում գրանցված է 10216 միավոր պետական սեփականություն հանդիսացող անշարժ գույք, որոնց ընդհանուր մակերեսը կազմում է 8143682.21 քառ.մետր, այդ թվում այլ երկրներում գտնվող 15 միավոր անշարժ գույք՝ 13392.87 քառ.մետր ընդհանուր մակերեսով և ԼՂՀ-ում գտնվող 3 միավոր անշարժ գույք՝ 1922.04 քառ.մետր ընդհանուր մակերեսով։

 Գրանցված է 204 իրավաբանական անձանց գույքի կազմում ընդգրկված 2617 միավոր անշարժ գույք, որոնց ընդհանուր մակերեսը կազմում է 1339474.04 քառ.մետր, 3559 միավոր տրանսպորտային միջոցներ և 261 անվանում (15356 միավոր) մտավոր սեփականության օբյեկտ։ 

Պետական գույքի էլեկտրոնային հաշվառման համակարգում գրանցված ընդհանուր օգտագործման ավտոմոբիլային ճանապարհների երկարությունը կազմում է 7739.29 կմ (այդ թվում՝ միջպետական նշանակության՝ 1721.34 կմ, հանրապետական նշանակության՝ 2065.75 կմ, մարզային նշանակության՝ 3952.2 կմ):

3. Պետական անշարժ ու շարժական գույքի տնօրինում և օգտագործում
567 միավոր անշարժ գույքի նկատմամբ իրականացվել է պետության սեփականության իրավունքի պետական գրանցման վկայականների ուղղման և վերագրանցման աշխատանքներ:

2020թ-ի ընթացքում «Գույքի նկատմամբ իրավունքների պետական գրանցման մասին» ՀՀ օրենքով պահանջվող  շենք-շինությունների հատակագծերի կազմման նպատակով պատվիրվել է 52 միավոր շենք-շինությունների և 33 միավոր հողամասի չափագրման, 8 միավոր անշարժ գույքի սեյսմիկ չափագրման աշխատանքներ։

Պետական գույքի վարձակալության տրամադրման ոլորտում 2249.97 քառ. մետր ընդհանուր մակերեսով ոչ բնակելի տարածք է տրամադրվել վարձակալության 30 վարձակալի, որի արդյունքում ՀՀ պետական բյուջե փաստացի կմուտքագրվի 3944750 ՀՀ դրամ ամսական վարձավճար։

Հաշվետու ժամանակահատվածում պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով 61 հայտ ներկայացվել է աճուրդների, որոնց արդյունքում կազմակերպությունների հետ կկնքվեն վարձակալության պայմանագրեր, ներկայացված 61 հայտերի համաձայն նախկին վարձակալների հետ կնքվել են համապատասխան պայմանագրեր։ 

2020թ-ի ընթացքում Կոմիտեում ստեղծված գույքի հանձնման-ընդունման հանձնաժողովի կողմից Կոմիտեի հաշվեկշիռ է ընդունվել 3741 գույքային միավոր, որից 135-ը հանդիսանում է անշարժ գույք, 2673-ը՝ շարժական գույք, 45-ը՝ տրանսպորտային միջոց, 2-ը՝ հողատարածք, 886-ը՝ լուծարումից մնացած գույք։ 
4. Պետական գույքի օտարում և մասնավորեցում
2020թ-ի ընթացքում մշակվել և ՀՀ օրենսդրությամբ սահմանված կարգով շրջանառության մեջ են դրվել պետական անշարժ և շարժական գույքի օտարման մասին ՀՀ կառավարության որոշման 23 նախագիծ, որից 17-ն ընդունվել է ՀՀ կառավարության կողմից, 6-ը գտնվում է շրջանառության մեջ։ Նշված նախագծերով օտարման է ներկայացվել 27 անվանում անշարժ գույք (ընդ որում՝ 1 անվանում անշարժ գույքի ներսում առկա 3257 միավոր շարժական գույք) և 2 միավոր շարժական գույք (ըստ օտարման ձևի՝ 2-ն ուղղակի վաճառք, 18-ը աճուրդ, 9-ը՝ մրցույթ):
ՀՀ կառավարության կողմից ընդունված 6 որոշումների համաձայն պետական գույքի օտարման նպատակով կազմակերպվել է 7 անվանում անշարժ գույքի մրցույթ, կազմակերպված  7 մրցույթներից՝ 2-ը կայացել է, 5-ը չի կայացել հայտեր չլինելու պատճառով։

ՀՀ կառավարության կողմից ընդունված որոշումների համաձայն աճուրդով օտարման ներկայացված  գույքից 4 անվանումը օտարվել է (3-ը՝ անշարժ, 1-ը՝ շարժական)։

Կոմիտեի նախագահի կողմից հաստատված 9 հրամանների համաձայն աճուրդով օտարման  է ներկայացվել 17 անվանում անշարժ գույք, որից 10-ն օտարվել է։

Մշակվել և Կոմիտեի նախագահի կողմից հաստատվել է շարժական գույքի աճուրդով օտարման վերաբերյալ 45 հրաման: Նշված հրամաններով օտարման է ներկայացվել  134 միավոր տրանսպորտային միջոց, 164 միավոր այլ շարժական գույք և պետական սեփականություն հանդիսացող շենքերի վերանորոգման արդյունքում առաջացած 57 անվանում պիտանի գույք:

2020թ-ի ընթացքում Կոմիտեն կնքել է 231 պայմանագիր, որից 2-ը մասնավորեցման է աճուրդի ձևով, 1-ը մասնավորեցման է ուղղակի վաճառքի ձևով, 12-ը պետական գույքի օտարման, 66-ն ոչ բնակելի տարածքի անհատույց օգտագործման, 4-ը՝ բնակելի տարածքի անհատույց օգտագործման, 30-ն ոչ բնակելի տարածքի վարձակալության, 78-ը բնակելի տարածքի նվիրատվության, 2-ը շարժական գույքի անհատույց օգտագործման, 6-ը՝ նվիրատվության, 3-ը՝ հողամասի նվիրատվության, 1-ը գույքի ներդրման է, 4-ը՝ նվիրաբերության, 1-ը շարժական գույքը սեփականության իրավունքով հանձնելու մասին է, 2-ը՝ գույքի անհատույց սեփականության իրավունքի հանձնման մասին է, 19-ը՝  ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման։

Հաշվետու ժամանակահատվածում Կոմիտեն կնքել է նաև 28 համաձայնագիր, որից 19-ն ոչ բնակելի տարածքի անհատույց օգտագործման պայմանագրում փոփոխություն կատարելու մասին է, 4-ը՝ ոչ բնակելի տարածքի անհատույց օգտագործման պայմանագիրը լուծելու մասին, 4-ը՝ ոչ բնակելի տարածքի վարձակալության պայմանագրում փոփոխություն կատարելու մասին, 1-ը՝ անշարժ գույքի փոխանակության պայմանագրում փոփոխություն կատարելու մասին։

2020թ-ի ընթացքում «Գույքի գնահատման և աճուրդի կենտրոն» ՊՈԱԿ-ի կողմից՝  կատարվել են 444 միավոր գույքի գնահատման աշխատանքներ, գույքագրվել է 496 միավոր գույք, կազմակերպվել 1227 միավոր աճուրդ։

5. Կոմիտեի կողմից և ընդդեմ Կոմիտեի ներկայացված հայցադիմումները

Հաշվետու ժամանակահատվածում Կոմիտեի կողմից նախապատրաստվել և ՀՀ դատական ատյաններ է ներկայացվել 31 հայցադիմում, 1 հակընդդեմ հայցադիմում, 1 հակընդդեմ հայցադիմումի պատասխան, 6 հայցադիմումի փոփոխություն, 10 հայցադիմումի պատասխան, 3 գրավոր առարկություն, 3 սնանկության պահանջ, 10 վերաքննիչ բողոք, 6 վերաքննիչ բողոքի պատասխան, 5 վճռաբեկ բողոք, դատարանների վարույթում քննվող՝ քաղաքացիական, վարչական, սնանկության գործերով ապահովվել է դատական ներկայացուցչություն, հետևել է հարկադիր կատարման փուլում գտնվող կատարողական վարույթների ընթացքին։
Հաշվետու ժամանակահատվածում հարուցված հայցերի և արտադատական կարգով ՀՀ պետական բյուջե է վերադարձվել 22689.1 հազ.դրամ գումար, որից մասնավորեցման գործերով՝ 5143.1 հազ.դրամ գումար, վարձակալական գործերով՝ 17546.0 հազ դրամ գումար։
ՀՀ գլխավոր դատախազության հետ համատեղ աշխատանքի արդյունքում նախապատրաստված նյութերի արդյունքում հարուցվել է 7 քրեական գործ, իսկ որոշ գործեր գտնվում են ուսումնասիրության փուլում։ 
6. Պետական գույքի մասնավորեցումից, օտարումից և վարձակալությունից ստացված միջոցներ
2020թ-ի ընթացքում (31.12.2020թ. դրությամբ)՝
Պետական գույքի օտարումից ստացված միջոցները կազմել են 1285937.9 հազ.դրամ, որից ՀՀ պետական բյուջե է փոխանցվել 929062.9 հազ.դրամ իսկ 356875 հազ. դրամը` համապատասխան համայնքային բյուջեներ:

Պետական գույքի մասնավորեցումից ստացված միջոցները կազմել են 307337.8 հազ.դրամ, որից՝ ՀՀ պետական բյուջե է փոխանցվել 227041.0 հազ.դրամ, իսկ համապատասխան համայնքային բյուջե՝ 80296.8 հազ.դրամ: 
Պետական գույքի վարձակալությունից փաստացի ՀՀ պետական բյուջե է մուտքագրվել 242685.4 հազ.դրամ:   
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի հավաքագրվել է 241504.2 հազ. դրամ, որից ՀՀ պետական բյուջե է փոխանցվել 69101.7 հազ.դրամ (այդ թվում՝ այլ կառավարչական հիմնարկների արտաբյուջեներ՝ 14414.9 հազ.դրամ), իսկ 172402.5 հազ. դրամը` համապատասխան ՊՈԱԿ-ների բյուջեներ:

Պետական սեփականություն համարվող հողերի օտարումից հավաքագրվել և ՀՀ պետական բյուջե է մուտքագրվել 262005.9 հազ.դրամ:

Ամփոփում. վերը նշված հոդվածներով ստացված դրամական միջոցները կազմել են 2339471.3 հազ.դրամ, որից ՀՀ պետական բյուջե է փոխանցվել 1729896.9 հազ.դրամ, այլ կառավարչական հիմնարկների արտաբյուջեներ՝ 14414.9 հազ.դրամ, համայնքային բյուջե է փոխանցվել 437171.9 հազ.դրամ, ՊՈԱԿ-ների բյուջեներ՝ 172402.5 հազ.դրամ: 
7. Օրենսդրության բարելավումներ և բարեփոխումներ
Պետական գույքի կառավարման կոմիտեն իր գործունեությունն իրականացնելիս առաջնորդվել է ՀՀ կառավարության ծրագրի պահանջներով, ինչպես նաև ծրագրից բխող ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեու​թյան միջոցառումների ծրագիրը հաստատելու մասին» N 650-Լ որոշմամբ հաստատված միջոցառումներով և ՀՀ կառավարության 2019 թվականի դեկտեմբերի 5-ի «Պետական գույքի կառավարման հայեցակարգը հաստատելու մասին» N 1834-Լ որոշմամբ հաստատված պետական գույքի կառավարման ոլորտների բարեփոխման ուղղություններով։

Հաշվետու ժամանակահատվածում ընդունվել են հետևյալ իրավական ակտերը՝

1. ՀՀ Ազգային ժողովի կողմից 16.09.2020թ.-ին ընդունվել է «Պետական գույքի մասնավորեցման 2017-2020 թվականների ծրագրի կատարման 2019 թվականի տարեկան հաշվետվությունը հաստատելու մասին» ՀՕ-438-Ն ՀՀ օրենքը։

2. ՀՀ Ազգային ժողովի կողմից 27.10.2020թ.-ին ընդունվել է «Պետական գույքի մասնավորեցման 2017-2020 թվականների ծրագրի մասին Հայաստանի Հանրապետության օրենքում փոփոխություն կատարելու մասին» օրենքը ՀՕ-478-Ն («Հայավտոկայարան»  ՓԲԸ-ն հանվել է մասնավորեցման ենթակա ընկերությունների ցանկից):

3. Մշակվել և Ազգային ժողովի կողմից առաջին ընթերցմամբ ընդունվել է «Պետական գույքի մասնավորեցման 2017-2020 թվականների ծրագրի մասին» օրենքում լրացում կատարելու մասին» ՀՀ օրենքի նախագիծը («Հատուկ լեռնափրկարար ծառայություն» ՓԲԸ-ն առաջարկվում է ընդգրկել մասնավորեցման ենթակա ընկերությունների ցանկում: 

4. ՀՀ կառավարության 2019 թվականի մայիսի 16-ի  N 650-Լ որոշման N 1 հավելվածի 264.1-րդ կետի մշակվել և ՀՀ կառավարության կողմից 2020 թվականի հունիսի 25-ին ընդունվել է  «Հայաստանի Հանրապետության կառավարության 2006 թվականի հունվարի 26-ի N 346-Ն որոշման մեջ փոփոխություններ և լրացումներ կատարելու մասին» N  1079-Ն որոշումը։

5. ՀՀ կառավարության 2019 թվականի մայիսի 16-ի N 650-Լ որոշման N 1 հավելվածի 265.4-րդ կետի մշակվել և ՀՀ կառավարության կողմից 2020 թվականի մարտի 26-ին ընդունվել է  «Պետական գույքի օտարման և վարձակալության տրամադրման  նպատակով էլեկտրոնային աճուրդի անցկացման կարգը հաստատելու և Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություն կատարելու մասին» N 395-Ն որոշումը։

6. ՀՀ կառավարության 2019 թվականի մայիսի 16-ի N 650-Լ որոշման N 1 հավելվածի 265.2-րդ կետի մշակվել և ՀՀ կառավարության կողմից 2020 թվականի հունիսի 18-ին ընդունվել է «Oտարման ենթակա պետական գույքի գնորդների գնային առաջարկների հիման վրա վաճառքի կազմակերպելու մասին» N 1037-Ն որոշումը։ 

7. ՀՀ կառավարության 2019 թվականի մայիսի 16-ի N 650-Լ որոշման N 1 հավելվածի 266.1-րդ կետի մշակվել և ՀՀ կառավարության կողմից 2020 թվականի հունիսի 4-ին ընդունվել է «Պետական սեփականություն հանդիսացող գույքի վարձակալության տրամադրման գործընթացը կանոնակարգելու, Հայաստանի Հանրապետության կառավարության 2000 թվականի նոյեմբերի  9-ի N 731, 2001 թվականի փետրվարի 22-ի N 125 և 2013 թվականի հոկտեմբերի 3-ի N 1106-Ն որոշումներն ուժը կորցրած ճանաչելու մասին» N 914-Ն որոշումը։

8. Կոմիտեի կողմից մշակվել և 2020 թվականի հուլիսի 23-ին ընդունվել է  «Հայաստանի Հանրապետության տարածքային կառավարման և ենթակառուցվածքների  նախարարության պետական գույքի կառավարման կոմիտեին ամրացված՝ պետական սեփականություն հանդիսացող նախ​կին հանրակացարանային բնակելի տարածքներում, այդ թվում՝ նաև ուսուցչի տներում, բնակելի շենքերում հաշվառված և փաստացի բնակ​վող  Հայաստանի Հանրապետության քաղաքացիներին նույն շեն​քերում առկա ազատ կամ ազատված բնակելի  տարածքները որպես բնակարանային պայմանների բարելավում օգտագործման իրավունքով հատկացնելու կարգը հաստատելու մասին» ՀՀ կառավարության N 1236-Ն որոշումը։

9. 2020 թվականի սեպտեմբերի 24-ին ընդունվել է «Հայաստանի Հանրապետության կառավարության 2004 թվականի օգոստոսի 26-ի N 1955-Ն որոշման մեջ փոփոխություն կատարելու մասին» ՀՀ կառավարության N 1581-Ն որոշումը։

10. 2020 թվականի ապրիլի 30-ին ընդունվել է «Պետական գույքի կառավարման 2018-2020 թվականների ծրագրի կատարման 2019 թվականի հաշվետվությանը հավանություն տալու մասին» ՀՀ կառավարության N 674-Ա որոշումը: 

11. 2020 թվականի դեկտեմբերի 24-ին ընդունվել է Հայաստանի Հանրապետության կառավարության 2020 թվականի փետրվարի 6-ի N115-Ա որոշման մեջ փոփոխություններ կատարելու մասին ՀՀ կառավարության 2169- Ա որոշումը:

12. 2020 թվականի ապրիլի 9-ին ընդունվել է Հայաստանի Հանրապետության կառավարության 2011 թվականի մարտի 24-ի թիվ 305-Ն որոշման մեջ փոփոխություն և լրացումներ կատարելու մասին ՀՀ կառավարության N544-Ն որոշումը,  որով առաջարկվում է նվիրատվությամբ տրամադրել 57 բնակելի տարածք 52 ընտանիքի (134 անձ):

13. 2020 թվականի հունիսի 4-ին ընդունվել է «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» ՀՀ կառավարության N891-Ա որոշումը 4 ընտանիքի վերաբերյալ (8 անձ, 4 բնակարան): 

14. ՀՀ տարածքային կառավարման և ենթակառուցվածքների նախարարի կողմից 2020 թվականի ապրիլի 27-ին ընդունվել է «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի կանոնադրությունը hաստատելու մասին» N 30-Լ հրամանը։

15. ՀՀ տարածքային կառավարման և ենթակառուցվածքների նախարարի 2020թ-ի հուլիսի 7-ին ընդունվել է «Պետական սեփականություն հանդիսացող ոչ բնակելի տարածքների վարձակալության պայմանագրերի տիպային օրինակելի ձևը հաստատելու մասին» N 49-Լ հրամանը։

Մշակվել և օրենսդրությամբ սահմանված կարգով ՀՀ վարչապետի աշխատակազմ են ներկայացվել՝

  - ՀՀ կառավարության 2019 թվականի մայիսի 16-ի N 650-Լ որոշման N 1 հավելվածի 264.4.1-րդ կետի Կոմիտեի կողմից մշակվել և օրենսդրությամբ սահմանված կարգով ՀՀ վարչապետի աշխատակազմ է ներկայացվել «Պետական սեփականություն հանդիսացող անշարժ գույքի օգտագործման վիճակի մշտադիտարկումներ անցկացնելու և գույքի օգտագործման բարելավման վերաբերյալ առաջարկություններ ներկայացնելու կարգը հաստատելու մասին» ՀՀ կառավարության որոշման նախագիծը,

 - «Հայաստանի Հանրապետության կառավարության 2013 թվականի հոկտեմբերի 13-ի N 1130-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը,

- Պետական գույքի կառավարման 2021-2023 թվականների  ծրագիրը հաստատելու մասին ՀՀ կառավարության որոշման նախագիծը,

- Հայաստանի Հանրապետության կառավարության 2011 թվականի մարտի 24-ի թիվ 305-Ն որոշման մեջ լրացումներ կատարելու մասին ՀՀ կառավարության որոշման նոր նախագիծը, որով առաջարկվում է նվիրատվությամբ տրամադրել 39 բնակելի տարածք՝ 35 ընտանիքի (107 անձ):

 Մշակվել և սահմանված կարգով շրջանառության մեջ են դրվել՝

- «Հրապարակային սակարկությունների մասին» օրենքում փոփոխություն կատարելու մասին» ՀՀ օրենքի նախագիծը։
- «Պետական սեփականություն հանդիսացող և պետական ոչ առևտրային կազմակերպությունների սեփականությունը հանդիսացող գույքի օտարման (վաճառքի), օտարման (վաճառքի) մրցույթի և աճուրդի կազմակերպման ու անցկացման կարգերը՝ սահմանելու և Հայաստանի Հանրապետության կառավարության 2003 թվականի հունիսի 13-ի N 882-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, 

- Բնակելի տարածք նվիրելու մասին  ՀՀ կառավարության որոշման նախագիծը, որով առաջարկվում է նվիրատվությամբ տրամադրել 26 բնակելի տարածք  26 ընտանիքի (72 անձ):

